
Пирён календарь 

Ентешпе мухтанатпӑр 
Елчӗкри историпе тӑван 

тавралӑх халӑх музейӗнче 
Владимир Агеев ӳнерҫӗн 
юбилейне халалланӑ 
«Асамлӑх тӗнчи - хамӑн 
чӗререн» куравӗ ӗҫлет. 
Дна Владимир Ивановичей 
музей фондӗнче упрана-
кан картинисенчен, архи-
ври материалсенчен 
йӗркеленӗ. Ҫавӑн пекех 
пире художникӑн тӑванӗ 
Ирина Егорова педагог ну
май пулӑшрӗ. Вӑл мӑн ас-
лашшӗн И.НАгеевӑн (Вла-
димирӑн ашшӗн) кун кӗне-
кине, паллӑ художник ҫин-
чен тӗрлӗ хаҫат-журналти 
материалсене, картинисе-
не пачӗ. 

Владимир Иванович 
Аслӑ Елчӗк ялӗнче 1932 
ҫулхи ака уйӑхӗн 2-
мӗшӗнче ҫуралнӑ. Ялти 
ҫичӗ ҫул вӗренмелли шкул-
тан вӗренсе тухсан Шупаш
карти ӳнер училищинче ма-
лалла ӑс пухнӑ. 1952-1955 
ҫулсенче салтак службинче 
тӑнӑ. Алла диплом илсен 
республикӑри шкулсенче 
черченипе рисовани урок-
ӗсене ертсе пынӑ. Каярах-
па Чӑваш кӗнеке издатель-
ствинче кӗнекесем илем
летнё, уйрӑм ӗҫсемпе те 
ларнӑ. Унтан «Капкӑн» 
журналта тӑрӑшса хӑйне 
сатирӑра туптанӑ. Унӑн 

картинисен уйрӑмлӑхӗ 
вӑл - станоклӑ живопиҫ-
пе тата графикӑпа усӑ 
курни. Ҫак мелпе 
ӳнерҫӗ 1960-1970 ҫул-
сенчех ӗҫлеме пуҫланӑ. 
В.Агеевӑн кашни карти-
нинчех чӑвашлӑх тур-
тӑмӗ палӑрать. Аллего-
рипе, философилӗхпе, 
символсемпе анлӑ усӑ 
курать Владимир Ива
нович. 

Унӑн паллӑ картини-
сем: «Хӗр тантӑшсем», 
«Ҫӗр», «Юрӑ», «Ырӑпл 
усал тӗнчи», «Нарспипе 
Сетнер», «Ҫӑлкуҫ умӗ-
нче», «Елчӗк пасарӗ» тата 
ытти те. Пирӗн ен-
тешӗмӗрӗн картинисем 
тӗнчипех саланнӑ. Австра-
лире, Германире, Турцире, 
Китайра, Америкӑра, Изра-
ильте, Мускавра, Санкт-Пе-
тербургра, Йошкар-Олара, 
Чулхулара, уйрӑм ҫынсен-
че, музейсенче упранаҫҫӗ. 

Сумлӑ юбилей умён Ча
ваш Республикин Пуҫлӑхӗ 
Михаил Игнатьев Влади
мир Агеев художника «Ча
ваш Республики умёнчи 
тава тивӗҫлӗ ӗҫсемшӗн» 
орден медалӗпе наградӑ-
ласси ҫинчен йышӑну кӑ-
ларчӗ. Пуш уйӑхӗн 24-
мӗшӗнче Шупашкарти ӳнер 
музейӗнче пирӗн ентешӗн 

куравӗ уҫӑлчӗ. Унта Чӑваш 
Республикин культура ми
нистре Констанин Яковлев 
чӑваш халӑх ӳнерҫине са-
ламланӑ май ӑна ҫав орден 
медалӗпе чысларӗ. Чыса 
ӳнерҫӗ Чӑваш Республикин 
ырлӑхӗшӗн нумай ҫул таса 
чунпа ӗҫленӗшӗн тивӗҫрӗ. 

Эпир хамӑр ентешпе 
савӑнатпӑр, мухтанатпӑр. 
Вӑл чӑваш историне, пур-
нӑҫне, пурнӑҫ таппине 
хӑйӗн картинисенче ку-
рӑмлӑ сӑнласа парать. 

Елчӗк музейӗнчи выс
тавка ака уйӑхӗн 20-
мӗшӗччен ӗҫлет. 

С.СТЕПАНОВА. 
Сӑнӳкерчӗкре: В.Аге

ев художник. 


